
CONSELLERÍA DE
PROMOCIÓN DO
EMPREGO E IGUALDADE 

Competencia lingua galega 
Nivel 2

Sinatura

Firma

Obxectivo Avaliar as capacidades vinculadas á competencia en lingua galega.

Duración 1 hora

Estrutura da proba

Bolígrafo con tinta negra ou azul.

Criterios de cualificación
da proba

Cada  cuestión  correctamente  contestada  ten  unha  puntuación  de  1  punto,
 agás a cuestión de resposta aberta, que vale 6 puntos. 

Materiais que pode 
utilizar

A proba está integrada por 15 preguntas. 10 están relacionadas con dous textos 
e con elas preténdese avaliar a capacidade para comprendelos e sintetizar o seu 
contido. As outras 5 preguntas tratan diferentes aspectos lingüísticos.  

A puntuación máxima é de
 20 puntos.

Texto 1

Unha das principais actividades de lecer da mocidade xira arredor da moda; nos espazos urbanos, as tendas
son puntos de encontro da xente nova. Son varias as compañías téxtiles con pegada internacional que teñen as
súas raíces en Galicia. Non obstante, fóra do país ou do Estado español case ninguén podería establecer esa
conexión. Nin falan a lingua propia nin presumen de orixe.
Anabel Antela, graduada en Publicidade e Relacións Públicas, cuestionouse que acontecería se estas marcas se
dirixisen en galego aos mozos e mozas do país e as posibilidades que abrirían a nivel normalizador. Para
descubrilo, no seu traballo de fin de grao investigou como transmiten as compañías téxtiles galegas as súas
orixes e como empregan a lingua propia. O traballo vén de se editar co título A lingua galega no sector téxtil e
preséntase esta cuarta feira na Deputación de Pontevedra.
Para realizar esta investigación, Antela recolleu as respostas de 310 mozas e mozos. Entre as súas reaccións,
destaca os valores que asocian a Galicia. Nunha pregunta de resposta múltiple,  as porcentaxes máis altas
lográronas a calidade, a cultura e a tradición. A modernidade é a que menos, co 10,3 % dos votos.
Cuestionadas polas marcas téxtiles galegas,  o 97,1 % das persoas enquisadas coincidiron en que deberían
empregar a lingua galega, mentres que o 81,3 % votaron que tamén deberían facelo empresas procedentes
doutros lugares do Estado español. Ademais, sete de cada dez participantes concordaron en que o uso do
galego na comunicación favorece a imaxe de marca.
Cal é, en tanto, a estratexia das propias marcas? Para estudala, a publicista analizou os portais de venda en liña
de doce compañías de moda galegas. Só seis delas ofrecen a posibilidade de gozar do seu contido na lingua
propia da comunidade autónoma.

(Adaptado  de  https:  //www.nosdiario.gal/articulo/lingua/mocidade-favor-textil-galego-comunique-lingua-
propia/20201222195843112340.html [30/01/2021])

1. Cal é a idea principal que se recolle no texto 1?

A. As empresas téxtiles galegas presumen da súa orixe.
B. A mocidade galega centra boa parte do seu lecer arredor da moda.
C. A presenza do idioma galego no sector téxtil de Galicia é escasa.

2. Segundo a enquisa citada no texto 1, a maioría das mozas e mozos galegos considera que…

A. s tendas de moda son puntos de encontro fundamentais para a xuventude galega.
B.  lingua de uso resulta indiferente na imaxe dunha marca, o que conta é a calidade.
C.  uso da lingua galega na comunicación favorece a imaxe das marcas téxtiles.

3. Continuando coa enquisa citada no texto, a maioría da mocidade asocia Galicia con valores
como…

A. alidade, cultura, tradición.
B.  odernidade, creatividade, innovación.
C. enacidade, traballo, paixón.

4. Cantas das firmas téxtiles analizadas no traballo citado no texto 1 empregan o idioma galego
nos seus sitios web?

A. Apenas unha cuarta parte.
B. A metade das analizadas.
C. Sete de cada dez.

5. Segundo o texto, as compañías téxtiles galegas con pegada internacional «Nin falan a lingua
propia nin presumen de orixe». Redacte un breve texto no que expoña a súa opinión razoada
sobre esta afirmación. (Extensión aproximada: 100 palabras)

Texto 2

Que é o valedor da comunidade universitaria?
O valedor da comunidade universitaria é o comisionado do Claustro Universitario para a defensa e a
garantía  dos  dereitos  e  liberdades  dos  membros  da  comunidade  universitaria:  estudantes,  persoal  de
administración e servizos, persoal docente e investigador. 
O valedor é unha institución autónoma e independente dentro da USC e a súa actuación non está sometida
a mandato imperativo de ningunha instancia universitaria.

Cal é a súa función? 
1. Recibir e tramitar as queixas que lle sexan enviadas, e buscarlles solucións.
2. Formular perante os órganos universitarios que considere oportunos suxestións e recomendacións.

 

Quen pode presentar queixas? 
Calquera membro da comunidade universitaria que así o desexe poderá dirixirse ao valedor persoal ou
telefonicamente, así como presentar a título individual ou colectivo queixas ante o valedor. 

Como se presenta unha queixa?
1. As  queixas,  tanto  individuais  como  colectivas,  formularanse  por  escrito  e  poden  presentarse

persoalmente na oficina do valedor ou enviarse por correo postal, por correo electrónico, a través
do formulario da páxina web ou mesmo a través de calquera rexistro da Universidade.

2. Quedan excluídas todas as materias que estean sometidas a procesos xudiciais ou a un expediente
administrativo sancionador, así como os asuntos privados entre particulares.

https//www.usc.gal/export9/sites/webinstitucional/gl/goberno/valedor/descargas/dipticovaledor.pdf
(adaptación [28/01/2021])

6. Segundo o texto 2, cal é a misión esencial do valedor da comunidade universitaria?

A. Defender e garantir os dereitos dos membros da comunidade universitaria.
B. Defender a autonomía e independencia da Universidade de Santiago de Compostela.
C. Formular queixas ante os distintos órganos universitarios.

7. «O valedor é o comisionado do Claustro Universitario». Que significa neste contexto o termo
comisionado ?

A. Que é independente do Claustro Universitario.
B. Que está controlado polo Claustro Universitario.
C. Que realiza a súa función por encargo do Claustro Universitario.

8. Quen pode presentar unha queixa ante o valedor?

A. Exclusivamente o alumnado da Universidade de Santiago de Compostela.
B. Calquera membro da comunidade universitaria.
C. Calquera membro da comunidade universitaria, agás o profesorado.

9.  As queixas ante o valedor, poden presentarse por distintas vías?

A. Só por dúas vías: de maneira presencial na oficina do valedor ou por correo postal.
B. Deben presentarse exclusivamente por escrito e por medios electrónicos.
C. Si, deben formularse por escrito, pero admiten varias formas de presentación.

10. Hai algún tipo de queixa que estea excluída da atención do valedor?

A. Non, calquera queixa que desexe formular un membro da comunidade universitaria será 
tramitada.

B. Si, as queixas afectadas por expedientes sancionadores ou procesos xudiciais quedan 
excluídas.

C. Si, as queixas do profesorado non poden ser tramitadas a través do valedor.

11. Fíxese na palabra subliñada no enunciado do texto 1 «tamén deberían facelo empresas
procedentes doutros lugares». Podemos colocala noutra posición dentro de enunciado?

A. Si, podemos dicir «tamén o deberían facer empresas procedentes doutros lugares».
B. Si, podemos dicir «tamén deberíano facer empresas procedentes doutros lugares».
C. Non, só pode ir nesa posición.

12. Na secuencia do texto 1 «fóra do país», a palabra fóra leva acento gráfico para indicar que...

13. Indique cal é o enunciado correcto:

A. E ti, consomes moita moda galega? Agora non, antes consumía máis.
B. E ti, consumes moita moda galega? Agora non, antes consumía máis.
C. E ti, consomes moita moda galega? Agora non, antes consomía máis.

14. Escolla  a  opción  que  permita  completar  correctamente  o  enunciado  «Formulei  unha
queixa ... non aguantaba máis esa situación».

15. Unha das funcións do valedor da comunidade universitaria é a de formular suxestións e
recomendacións.  Por  que  palabras  podemos  substituír  neste  contexto  suxestións  e
recomendacións sen que varíe o significado?

A. Propostas e consellos.
B. Connotacións e enchufes.
C. Propostas e enchufes.































A. É unha palabra bisílaba.
B. É unha palabra grave.
C. Significa ‘no exterior’.

A. Por que
B. Porque
C. Porqué

